
Cancer
Society

Kua whakaputaina €nei korero kia marama ai
koe ki ténei mea te hahau a, kia mohio ai koe
mo nga awhina me nga parongo ka taea e nga
rata, nga tapuhi me te Manatopu
Matepukupuku (Cancer Society) te hoatu. Ko
te timanako kei konei nga whakautu me &tahi
o nga whakaaro me nga patai ka ara ake i a
koe e whai whakaoranga ana mo to mate. Ka
timata ana nga whakamaimoa ka nui ake nga
parongo ka whiwhi koe. Ehara ma matou ki te
tohutohu 1 a koe mé6 te maimoatanga pai ake,
me korero k& koe ki ou ake rata.

He aha te Matepukupuku?

He mate ténei ka pa ki nga putau o te tinana.
Ka ttmata i roto i 6 tatou ira. He kaha 0 tatou
tinana ki te mahi puatau 1 nga wa katoa; hei
awhina 1 to tatou tipuranga, hei whakahou 1
nga putau kua kore he kaha, kua mate ranei i
nga whara ka pa ki te tinana. Ara €tahi tino
momo ira kei te whakahaere 1 t€nei mahi. Ka
ahu katoa mai nga mate pukupuku mai i nga
tokinotanga ka pa ki €nei ira. Kaore e kore ka
pa nga tdkino nei i roto i te wa o to tatou
oranga engari, ka whiwhi €tahi tangata i taua
ira kua takinotia, mai 1 0 ratou matua i te wa 1
whanau mai ratou. | te nuinga o te wa, pai noa
iho te tipu me te rauroha haere o nga putao.
Heoi ano, ména kua tokinotia tétahi, téra pea,
ka ahua rereké te whanonga. Téra pea ka tipu
hei pukupuku &, e kTia ana he puku.

Ko é€tahi puku ka kiia he marire (ara, he kore
mate pukupuku); ko €tahi atu, ka ktia he
marere (he mate pukupuku).

Kaore nga puku mate marire e rauroha haere
ki €tahi atu wahanga o te tinana. He patau

matepukupuku nga puku mate marere. Ka
timata ana, ka noho te puku marere ki te wahi
ka puta ake, ka ktia he matepukupuku ‘in situ’
(ko te carcinoma in situ ranei). Ki te kore énei
pltau e maimoatia, téra pea ka nekeneke haere
ki tua atu o tona rohe ki nga kikokiko o te
tinana (matepukupuku whakaekenga).

I etahi wa ka neke nga patau, mai i te wahi 1
timata ai te matepukupuku (tuatahi), ka haere
ma te pinaha toto me te tipona waitinana,
katahi ka whakaeke 1 €tahi atu whekau. Ka tae
ana €nei patao ki wahi k€ o te tinana, ka tupu
ano ki reira, téra pea ka puta he puku ki kona
a, ka kTia t€nei, he mate pukupuku.

He aha te Hahau?

He maimoatanga mo te matepukupuku te
hahau ma te whakamahi i nga whakapdauau e
kTia ana, ko cytotoxic. Ko te whainga, ko te
patu i nga puatau matepukupuku me te whakaiti
1 te tokinotanga ki nga putau pai.

Pehea ai te whiriwhiri a nga rata
1 te hahau pai moku?

Ka mohiotia ana td momo matepukupuku, me
te whanui o tana hora, tae noa ki to hauora
whanui, ka whiriwhiria e t0 rata te
maimoatanga pai mou. Kua roa te whakamahi
1 te hahau, me te aha, kei te kitea nga
maimoatanga pai ake i nga wa katoa, na reira
ma to6 rata e whiriwhiri te huarahi
maimoatanga mou me t0 matepukupuku. N2 te
mea, he rereké katoa nga tangata, ka
whakahangaitia nga whiriwhiringa
maimoatanga mo te takitahi.

Te korero ki nga rata

Tera pea ka hiahia koe kia nui 0 kérero me to
rata 1 mua 1 t0 whakatau i1 te maimoatanga pai
mou. He vaua tonu te hopu i te maha o nga
korero ka puta, téra pea ka mate koe ki te
patai ané 1 aua patai. Kei a koe tonu te tikanga
ki te whiu patai mo te pai o te maimoatanga
kua whiria mou me te tikanga ki te whakaae
atu ki te whakah€ ranei.

Me noho 1 te hohipera?

Ka whai oranga te nuinga o nga tangata hei
taroro noho kainga. I te nuinga o te wa, ka
noho koe 1 te hohipera mo nga haora mo te
roanga ake o 6u maimoatanga i te hohipera.

Ka tangohia he toto i te tuatahi a, ka tataria e
nga rata kia tiro i to kaute toto i mua i te
tTmatatanga o nga maimoatanga. Ka noho
€tahi tdroro mo te po, a, ka roa ake i €tahi wa.

Nga Panga

Na te ahua o nga whakapoauau e kitea ai nga
panga ki a koe, ona piki, ona heke. Uiuitia to
rata, to tapuhi ranei mo te ahua o nga panga ki
runga i a koe.

He rangitahi noa te nuinga o nga panga ka
puta. Kdore e puta ana i waenganui i nga wa
maimoatanga a, ka rere hoki nga panga i te
nuinga o nga wa mutu ai ngad maimoa.

Haere e whai i te waewae o Uenuku,
kia ora ai te tangata.

Mateuruta me te matekirika

Ki te pangia koe ki te matekirika (ki te piki
ranei to pamahana ki te 38 takiri) kei te
mauiuitia ranei koe, ahakoa te pai o te
pamahana, kaua e tatari — me kaha koe ki
te whakapa atu ki to rata matepukupuku,
to tapuhi ranei a, ka whai koe i 6 ratou
tohutohu.

HAHAU

Uruhua, heke toto ranei

Ki te rere ohorere to toto, ki te puta ranei he
uruhua, kia tere tonu te whakapa atu ki to rata
matepukupuku, t6 tapuhi ranei.

Kei te pangia koe ki te mate, kua
hiahia ruaki ranei?

Ki te pa mai te mate hiaruaki, ka kite koe, ka
ara ake ténei ahua i nga haora whai muri i te
maimoatanga a, téra pea ka ahua roa tonu nga
haora ka péra. He mea nui kia kai tika koe 1 0
rongoa arai mate, kia rite tonu ki nga
tohutohu. Ki te noho te mate hiaruaki mo te
24 haora, neke atu ranei, me whakapa atu ki to
tapuhi matai matepukupuku, ki to rata ranei.

Kua mamae, kua maroke t6 waha
me to korokoro

Mehemea kei te tino mamae to waha, ka
pangia koe ki te mate mariao, te mate thrush
ranei (ara ka ma katoa a roto o t6 waha) me
haere totika ki te kite 1 tO rata, to tapuhi ranei
mo Etahi tohutohu ki te whakatika.

He mea nui kia noho tino ma 6 niho, 0 tako,
me to waha hoki i te wa o td maimoatanga, hei
awhina ki te arai i ngd mateuruta. Ma nga
tapuhi koe e whakaatu me péhea te mabhi.

Me whakamahi tétahi paraihe niho tino
ngawari, he rakaumiro ranei moé 6 niho me 6
tako. Kaua e kaha rawa te paraihe.

Te Kore Makawe

Kaore e ngaro nga makawe o &tahi tangata,
manohi and, ko €tahi atu — ngaro katoa ana
nga makawe me nga huruhuru o te tinana.
Mehemea ka pa tenei ahuatanga ki a koe téra
pea na nga whakapdauau 1 hoatuna ki a koe.
Uiuitia to matanga ki te patai ména ka ngaro 0
makawe. Ka tupu and 0 makawe ka mutu ana
nga maimoatanga. E wha ki te tekau ma rua
marama te roa e tipu ana ano.

Ka aha ka mutu ana nga
maimoatanga?

Péra ki te wa o to maimoatanga, mahia nga
mabhi e hiahiatia ana. Téra pea ka taea ano te
hoki ki tdo ahua oranga, péra ki nga wa ki muri
— mali 1 ténei wa tonu, ka huri ranei koe ki te
whakarite kia hoki koe ki téra ahua a tona wa.
Teéra pea kei te huri koe ki te€tahi atu momo
maimoatanga, na reira me ata haere noa iho
mo te wa. Kaua e whakama ki te tuku patai
awhina, mehemea e hiahia ana koe. He pai ake
te patai ki te mahi noa.

Nga Hononga me te Hokakatanga

Ko tetahi o nga panga o te mahi hahau ko te
kore pirangi ai, na te mea he anuanu koe, he
hiamoe rawa koe, kua hiaruaki, kei te mamae
ranei koe.

He mea hira kia kaha tonu koe ki te korerorero
me t0 hoa — kia kaha korua ki te whitiwhiti
korero mo ou hiahia. Teéra pea ka kitea e koe
€tahi huarahi auaha hei whakatutuki i €nei, hei
kaupare atu i nga mataku me te kimi huarahi
pai rawa mou.

Tautoko

Tautoko Ngakau

Tera pea he pai ména ka korero koe mo ou ake
kare a-roto me t6 hoa moe, t6 whanau, nga hoa
ake me tétahi kaitohutohu, tauwhiro, kaimatai
hinengaro, tétahi pou hahi ranei. Téra pea ma
te korero ki nga tangata e pangia ana ki te
matepukupuku, e awhina 1 a koe.

Te Korero ki nga Tamariki

Ma te pakeke o nga tamariki e tohu i a koe ki
te ahua o nga korero ka hoatuna e koe. Me
mohio nga tamariki nohinohi, €hara n6 ratou
te hé. Me mohio ratou, kaore e kore, ka haere
te tangata mate ki te hohipera. Pai noa iho nga
tamariki ahua pakeke ake ki te mohio mo te
mate, a, ka taiohi ana, me nui ake nga korero
ki a ratou, he nui ake hoki 0 ratou
maramatanga.

Me mohio katoa nga tamariki ka ahatia ratou 1
te wa kei te hohipera koe, ara; ma wai ratou e
tiaki nga rerekétanga ki nga mahi o ia ra, ia ra.

HAHAU

Nga Parongo me nga Tautoko

E whakarato ana te Manatopa Matepukupuku
(Cancer Society) i nga parongo me nga tautoko
noho tapu. Korero mo ou awangawanga ki nga
tapuhi matepukupuku whai wheako mo te
matepukupuku. Waea atu ki te nama waea
0800 CANCER (226237), me waea atu ranei
ki te Manatopa Matepukupuku.

Nga Haumanu Tautoko me te
Rereke

He mea nui me mohio t6 rata mehemea kei te
whai koe 1 étahi haumanu rereké na te mea,
kaore pea €tahi o €nei maimoatanga e noho
pai i te taha o nga rongoa o naianei.

Ratonga Whakamaori a-Waha

E takoto ana te korero i te NZ Health and
Disability Code, e ahei ana te tangata ki te
whai kaiwhakamaori i te wa o nga hui hauora.
Pai noa iho ména ka awhina tétahi o te
whanau, tétahi hoa ranei. Mehemea he rereké
to reo ki to te rata he pai noa iho te tono
kaiwhakamaori ma to rata, mehemea kaore i te
tika, kaore ranei e taea e tétahi o te whanau.

Te Kai Tika me te Haumaru Kai

Ma te kai tika, kai pai hoki, e awhina i a koe
ki te noho ora me te arai 1 nga panga kino ka
whai i nga maimoatanga. Kei roto i te
pukapuka Eating Well / Kia Pai Te Kai a te
Manatopa Matepukupuku, &tahi tohutohu
whaikiko mo te kai me &tahi tohutaka. Waea
atu ki t6 Manatopa Matepukupuku a-Rohe mo
tétahi kape o te pukapuka nei, me waea atu
ranei ki 0800 CANCER (226237) mo tétahi
kape, me tikiake ranei mai i t6 matou
paetukutuku www.cancernz.org.nz. Ki te
hohipera hoki tétahi tohunga mo te kai pai, hei
awhina ano.

Nga patai téra pea e hiahia ana
koe ki te patai
Kia kaha tonu te patai i nga patai. I étahi wa

ka wareware i a koe nga patai e hiahia ana koe
te whiu 1na kite koe 1 t0 matanga, 1 to tapuhi

ranei, na reira me tuhi i te wa ka whakaarohia
e koe, ka hari i t0 rarangi patai ki to haerenga
ki to hui hauora.

He aha te tikanga o te kupu na?

marire — he puku kore mate pukupuku, kua
mau ki te wahi 1 puta ai ki te tinana.

carcinoma in situ — he puku té€nei whai mate
pukupuku kua mau ki te wahi i puta i
tTmatatanga.

putau — Nga tumu tupu o te tinana,
Manomano miriona nga putea o te tangata, a
ka adapt ratou mé6 ia mono mahi o te tinana.
Ka taea e nga puta tarua orite i a ratou ki te
kore ki te tikino ranei ka huri hei ptau mate
pukupuku.

ira — Ko nga ahuatanga iti e whakahaere ana i
te ahua o te tipu o nga pitau me a ratou mabhi.
Kei ia tangata nga ira manomano, tuku iho
mai nga matua rarua. Kei roto te ira i ia patau
o te tinana.

marere — He puku kua whai matepukupuku,
téra pea ka rauroha ki te kore e maimoa.

tuatahi — He puku marere ka ttmata ki tétahi
wahi o te tinana, a, ka ki ia he puku tuatahi.

tumour — puku, he Pupuhitanga, He marire
€tahi.

HAHAU

Nga Paetukutuku hei tirotiro

Kei énei paetukutuku nga parongo e pa ana ki
te hahau:

Cancer BACKUP (UK) www.cancerbackup.
org.uk

Cancer Council of Victoria (Australia)
www.cancervic.org.au

National Cancer Institute (USA)
www.cancer.gov/cancerinfo

Kaore énei paetukutuku i te tiakina e te
Manatopa Matepukupuku o Aotearoa. Ko ta
matou noa iho he whakaaro mé6 nga
paetukutuku e mau ana i nga korero pai,
engari kaore e taea e matou te ki taurangi kei
te pono katoa nga korero o runga i nga
paetukutuku nei, kei te mohoa ranei, kei te
hangai ranei ki nga parongo hauora a-kitenga.

Ko ta matou, me korero koe 1 nga parongo ka
kitea e koe, me t6 ngaio hauora tiaki mate
pukupuku.

I whanaketia ténei Wharangi parongo, i tangia
hoki e te Manatopa Matepukupuku o Aotearoa
1 te marama o Mahuru 2006.

I tirotirohia te mahi e Dr Peter Dady, Blood
and Cancer Centre i te Hohipera o Te
Whanganui-a-Tara; Dr Mark Jeffery 1 te
Hohipera o Otautahi me nga tapuhi whai
wheako o te Manatopa Matepukupuku o
Aotearoa.

For cancer information and support
phone 0800 CANCER (226 237)
WWW.Cancernz.org.nz



